
№30) была максимальная-32,8-49,0 грамм. Почти половине  сортов сорго (№ 

4,5,7,8,13,14,15,16,19,20,21,24,26,29) обладали  наиболшую зеленую массу -

1045,8-2569,7 ц/га, их сухая масса составил 145,3-727,1 ц/га. 

Самая большая облиственность (24,4-36,6%) замечены нижеследующих 

сортах: Ставропольское-36, Казахстанское-20, Чаиго,  SSV-84, SSV-74, Сиякое-

88 и Зерста-90. Следует отметить, что сорта Ставропольское-36 и 

Казахстанское-20 относятся к раннеспелым.  Обобщением результатов 

испытания инорайонных сортов сорго в условиях Каракалпакстана 

рекомендуется возделывать из раннеспелых: 3/15-3/16 , Ставропольское-36, 

Казахстанское-20 и средне и позднеспелых: Чаиго, SSV-84, Казахстанское-16, 

Боши эгик, Боши тик и Ок жухори.                                            

Литература: 

1. Еденбаев Д, Азизов К: «Адаптивние особенностей в селекции сорго». Ж. 

«Ўзбекистон қишлоқ ва сув хўжалиги» №1 2020 й в-32 

 

BUXORO VILOYATI G‘IJDUVON TUMANI TUPROQLARINING 

AGROKIMYOVIY XUSUSIYATLARIGA KO‘RA O‘G‘ITLASH ME’YORINI 

ISHLAB CHIQISH 

Salimova H.X. 

Buxoro davlat universiteti  

 

Respublikamiz, xususan Buxoro viloyati sharoitida sho‘rlangan tuproqlardan 

samarali foydalanish bo‘yicha qishloq xo‘jaligi yerlarining ball bonitetini, har bir dala 

konturi bo‘yicha tuproq tarkibi, ozuqa elementlari, fosfor va kaliy bilan 

ta’minlanganlik darajasi bo‘yicha agrokimyoviy kartogrammalar tuzish va ular 

asosida qishloq xo‘jaligi ekinlarida qo‘llanadigan organik va mineral o‘g‘itlarning 

yillik me’yorlariga tegishli tuzatishlar kiritish, shuningdek, organik va mineral 

o‘g‘itlardan samarali foydalanish bo‘yicha tavsiyalar tayyorlash dolzarb masalalardan 

biri hisoblanadi. 

O‘zbekiston Respublikasi Vazirlar Mahkamasining 18.06.2019 yildagi 510-sonli 

“Qishloq xo‘jaligida tuproqning agrokimyoviy tahlil tizimini takomillashtirish, ekin 

yerlarida tuproqning unumdorligini oshirish chora-tadbirlari to‘g‘risida”qarori qabul 

qilingan [5]. Ushbu qarorning asosiy maqsadi tuproq unumdorligini saqlash va 

oshirish, qishloq xo‘jaligi yerlarida tuproqning ozuqa moddalari bilan ta’minlanganlik 

darajasini doimiy kuzatib borish, qishloq xo‘jaligi ekinlarining mineral o‘g‘itlarga 

bo‘lgan ilmiy talabini aniqlash uchun agrokimyoviy kartogrammalarni ishlab chiqish, 

mineral o‘g‘itlardan tuproqning holati va ekin turiga muvofiq konturlar kesimida 

tabaqalashtirib foydalanish tizimini yo‘lga qo‘yishdan iboratdir. 

Tuproq tarkibida o‘simliklar oson o‘zlashtiradigan oziq moddalar miqdori bilan 

yetarli miqdorda ta’minlansa, mineral o‘g‘itlarga bo‘lgan ehtiyoj sezilarli darajada 

kamayadi, oziq moddalar miqdori kam bo‘lsa qo‘llaniladigan o‘g‘itlar miqdorini 

oshirishga olib keladi. Turli tuproq tiplarida oziq moddalarning  o‘simliklar oson 

o‘zlashtiradigan miqdori har xil bo‘lgani sababli ulardagi oziq moddalarga bo‘lgan 

talab va o‘g‘itlar samaradorligi ham turlichadir. Oziqlanish jarayonida o‘simlik, 

tuproq va o‘g‘it o‘rtasida uzviy bog‘liqlik yaqqol namoyon bo‘ladi [3, 6, 8]. 

Tuproq unumdorligi ekilgan qishloq xo‘jalik ekinlari bilan chambarchas bog‘liq 

bo‘lib, tuproq tarkibidagi oziq moddalar va suv miqdori, ularning o‘simliklar uchun 

layoqatliligi, havo va issiqlik rejimlari ham muhim o‘rin egallaydi. Agrotexnikaviy 

tadbirlarning samarasi va olinadigan hosil ham bevosita tuproq unumdorligi bilan 

bog‘liq [1, 2, 5]. 
Buxoro viloyati G‘ijduvon tumani sharoitida sho‘rlangan tuproqlardan samarali 

foydalanish, tuproq unumdorligini oshirish, qishloq xo‘jalik ekinlaridan yuqori va sifatli 

hosil yetishtirish bo‘yicha ilmiy tadqiqot ishlari olib borilmoqda. 

Dala va laboratoriya tadqiqotlari Buxoro viloyati G‘ijdivon tumanidagi 

sug‘oriladigan tuproqlar sharoitida olib borilmoqda. Tuman tuproqlarining genezisi, 

evolyusiyasi, mexanik tarkibi, xossa va xususiyatlari, unumdorligi saqlash va 

oshirish, sho‘rlanish tipi va darajasi, tuproqlarning meliorativ holatini yaxshilash kabi 

ilmiy-tadqiqot ishlari tuproqshunoslikda umumqabul qilingan Profil–genetik, 

morfologik, tuproqli so‘rim, Fizikaviy, fizik – kimyoviy, kimyoviy analitik usullarda, 

laboratoriya tahlillari (tuproqning agrokimyoviy ko‘rsatkichlari) esa «Metodi 

agroximicheskix, agrofizicheskix i mikrobiologicheskix issledovaniy v polivnix 

xlopkovix rayonax», «Metodi agrofizicheskix issledovaniy pochv Sredney Azii», 

«Metodi issledovaniya fizicheskix svoystv pochv i gruntov», “Tuproqning tarkibi 

xossalari va analizi” kabi uslublar asosida olib borilmoqda. Olingan natijalar 

B.A.Dospexov (1985) bo‘yicha matematik, statistik va dispersion tahlillar 

o’tkazilmoqda [4]. 

Gijduvon tumani Guliston massivi, Shukur To‘xta fermer xo‘jaligining 2504 va 

2505 konturlaridan tuproq kesmalari qazilib va laboratoriyada tahlil qilindi. Olingan 

ma’lumotlar tahlili shuni ko‘rsatadiki, tuproqning haydov qatlamida gumus miqdori 

1,32 %, pH miqdori 7,4 ni tashkil etib, oziq moddalar bo‘yicha juda kam, va kam 

ta’minlangan ekanligi aniqlandi (1 - jadval). 

1 - jadval 

G‘ijduvon tumani  Shukur To‘xta fermer xo‘jaligi tuproqlarining 

agrokimyoviy ko‘rsatkichlari 

Kesma 
Qatlam, 

sm 

Gumus, 

% 
pH 

Harakatchan oziq moddalar, mg/kg 

N-NO3 N-NH4 P2O5 K2O 

1 

0-29 1,32 7,4 12,3 11,8 23,6 173 

29-44 0,78 7,3 9,7 8,7 12,3 123 

44-68 0,35 7,2 8,2 7,1 9,2 168 

68-92 0,33 7,1 6,4 5,8 8,5 100 

92-156 0,32 7,1 3,2 2,6 6,3 101 

156-182 0,33 7,0 2,1 1,4 4,7 124 

 

Tuproq qatlami chuqurlashib borgan sari, gumus, muhit reaksiyasi va 

harakatchan oziq moddalar miqdori kamayib bordi. Tuproq tarkibidagi gumus 

miqdori bilan yetarli miqdorda ta’minlangan bo‘lib, qishloq xo‘jalik ekinlari 

ekiladigan maydonlarning har bir gektar maydoniga 15-20 tonna organik o‘g‘it 

(yarim chirigan go‘ng) qo‘llash lozim.Tuproq tarkibidagi nitrat va ammoniy 

shaklidagi azot miqdori bo‘yicha juda kam ta’minlangan bo‘lib, har bir gektar 

maydonga 200 kg azot (N) li rejalashtirilgan bo‘lsa, 200 kg/ga emas balki, 200*1,5 = 

300 kg/ga qo‘llash tavsiya etiladi. Harakatchan fosfor miqdori kam ta’minlangan 

bo‘lib, reja asosida 140 kg/ga bo‘lsa, 140 * 1,0 = 140 kg/ga qo‘llash va 

almashinuvchan kaliy miqdori bo‘yicha ham kam ta’minlangan bo‘lib, reja bo‘yicha 

100 kg/ga, tavsiya bo‘yicha 100*1,0 = 100 kg/ga qo‘llash tavsiya etiladi. 

Tuproqning agrokimyoviy ko‘rsatkichlarini hisobga olib, qishloq xo‘jalik 

ekinlariga beriladigan mineral va organik o‘g‘itlarni tavsiyalar asosida qo‘llash orqali 

tuproq unumdorligini yildan yilga oshirib, ekinlardan yuqori va sifatli hosil 

yetishtirish imkoniyati yaratiladi. 

          ҚИШЛОҚ ХЎЖАЛИГИ РИВОЖЛАНИШИНИНГ МИНТАҚАВИЙ 

ЎЗИГА ХОС ХУСУСИЯТЛАРИ (ҚОРАҚАЛПОҒИСТОН 

РЕСПУБЛИКАСИ МИСОЛИДА) 

Сапаева Г.  

Урганч давлат университети 

  

Республика қишлоқ хўжалигида пахта хомашёси, шоли, пилла, буғдой, 

қизилмия илдизи, полиз, сабзавот маҳсулотлар, мева, картошка, узум, қоракўл 

териси, сут, гўшт ва тухум етиштирилади. Шуни алоҳида таъкидлаш керакки, 

юқорида келтирилган қишлоқ хўжалиги экинларидан пахта хомашёси, шоли, 

қизилмия илдизи ва қоракўл териси товар аҳамиятга эга. Шунингдек, қишлоқ 

